
1.Introdución

O noso centro leva varios anos traballando de xeito decidido a prol dos obxectivos coeducativos. 

Na actualidade constitúe unha marca de identidade do noso proxecto educativo, e así o

recoñece  a  comunidade  educativa,  que  considera  o  noso  centro  un  espazo  libre  de  violencias

machistas.

Nestes anos estivemos a desenvolver, entre outras, as seguintes actuacións:

•Introducimos nos distintos plans e documentos do centro os obxectivos coeducativos.

•No presente  curso  académico  2023-24  nomeamos unha persoa responsable  en materia  de

igualdade no Consello Escolar. Esta persoa é Sonia Varela garcía, Xefa de estudos de adultos

e profesora de ensino secundario na especialidade de Inglés.

•Fixemos  en  distintos  anos  campañas  de  sensibilización  entre  os  distintos  membros  da

comunidade educativa para informar e concienciar ao alumnado sobre a igualdade de xénero,

prevención da violencia de xénero, diversidade afectivo-sexual, etc.

•Promovemos unha orientación laboral e profesional libre de estereotipos de xénero, poñendo o

foco no emprendemento das mulleres e dos homes en todos os ámbitos, pero tamén nos

profesionais, nos que están menos representados. 

•Cada curso escolar contribuímos á difusión de mensaxes de sensibilización a través da nosa

páxina web, dirixidas nomeadamente a todo o alumnado, co gallo das datas sinaladas no

calendario escolar oficial:

◦ 25 de novembro, Día Internacional contra a Violencia de Xénero.

◦ 8 de marzo, Día Internacional da Muller.

•Afortunadamente, ata o de agora non tivemos que activar o protocolo de condutas contrarias á

convivencia en ningunha ocasión para atallar problemas de conduta relacionadas co xénero

(faltas de respecto, agresións, difusión de imaxes na rede...).

Alén de todas estas actuacións, que son de carácter obrigatorio segundo a normativa vixente, no

noso  centro  emprendéronse  as  seguintes  accións  positivas  para  impulsar  os  obxectivos

coeducativos. Enunciámolas de xeito xenérico:

•Dende  o  equipo  directivo  do  centro  estamos  comprometidos  cos  obxectivos  coeducativos,

empezando pola integración dos mesmos no proxecto de dirección, ademais de impulsar e

coidar o uso dunha linguaxe inclusiva en todos os documentos e materiais que elaboramos. 

•Declaramos o centro “Espazo libre de machismos” e difundimos todos os anos o “calendario da

muller”.



•Elaboramos o presente plan de igualdade/coeducativo conforme de xeito colaborativo, contando

coas ideas e propostas de toda a comunidade educativa do noso centro.

•Realizamos, de xeito informal, unha diagnose previa da percepción da situación da igualdade de

xénero/da violencia de xénero/da violencia LGBTIfóbica no centro mediante unha recollida de

datos  entre  representantes  dos  distintos  grupos  (alumnado,  profesorado  e  persoal  non

docente) dentro da comunidade educativa

2. Contextualización normativa e do centro

Como xa indicamos, con anterioridade á Instrución do 6 de setembro de 2019 o noso centro xa

recollía en distintos dos plans e documentos de organización accións relacionadas cos obxectivos

coeducativos. Detállanse como segue:

• No  Proxecto  Educativo  mencióase,  entre  os  fins  e  principios  da  educación  (punto  II.4),

“Preténdese,  xa  que  logo,  unha  educación  integral  do  alumnado  baseada  nos  seguintes

principios:  liberdade,  xustiza,  igualdade,  pluralismo, tolerancia,  neutralidade,  diversidade e

integración”. Tamén se recolle nos valores que orientan a acción do Centro (punto II.5)  “A

defensa  da  educación  na  liberdade,  no  pluralismo  e  na  convivencia,  respectando  as

diferenzas entre os pobos e os individuos, evitando calquera tipo de discriminación ”. Amais,

incídese  na  necesidade  de  “desenvolver  valores  e  actitudes  tales  como  o  respecto  á

diversidade, o pensamento crítico, a solidariedade, a tolerancia, a democracia, o pluralismo, a

coeducación, o rexeitamento do racismo e a xenofobia e o pacifismo, entre outros”. Entre as

prioridades de actuación (punto II.9), destaca “Corrixir as desigualdades e discriminación por

razón de sexo, relixión ou raza”.

• No Plan de convivencia recóllese como obxectivo específico “promover a igualdade entre

homes e mulleres” e considéranse condutas graves “Os actos de discriminación grave contra

membros da comunidade educativa por razón de nacemento, raza, sexo, orientación sexual,

capacidade  económica,  nivel  social,  conviccións  políticas,  morais  ou  relixiosas,

discapacidades físicas, sensoriais ou psíquicas, ou calquera outra condición ou circunstancia

persoal ou social”

• Nas normas de organización, funcionamento e convivencia do centro recóllese como unha

das  funciós  da  Comisión  de  convivencia  “Impulsar  accións  dirixidas  á  promoción  da

convivencia, especialmente o fomento de actitudes para garantir a igualdade entre mulleres e

homes, a igualdade de trato de todos os membros da comunidade educativa e a resolución

pacífica de conflitos”.



3.  Análise  da  situación  do  centro  en  relación  coa  igualdade  de  xénero,  coa

violencia de xénero e coa LGBTIfobia

No centro non se realizou ningún estudo formal (recollida de datos por escrito) que nos permita

dispor dunha diagnose completa sobre a cal formular axeitadamente o plan de igualdade. Por esta

razón, cara ao vindeiro curso escolar 2023/24 pensaremos na posibilidade de deseñar e realizar

enquisas acaídas que nos permitan coñecer o sentir do noso centro arredor da igualdade. 

4. Obxectivos coeducativos desenvolvidos polo noso centro:

No  curso  2023/24  o  noso  centro  segue  a  desenvolver  de  xeito  transversal  os  seguintes

obxectivos coeducativos:

• Promoción da igualdade de oportunidades entre mulleres e homes.

• Promoción do respecto pola diversidade afectivo-sexual.

5. Medidas concretas de actuación nos seguintes ámbitos:

Para o curso 2023/24 o noso centro acordou realizar as seguintes medidas de actuación co fin de

impulsar os obxectivos coeducativos. Detallámolos segundo o ámbito de actuación. 

5.1. Organización do centro:

• Nomear unha persoa responsable en materia de igualdade no Consello Escolar para

participar  no  impulso  do  Plan  de  igualdade.  Con  este  obxectivo,  decidimos  dar

publicidade  ó  documento  a  través  das  distintas  canles  oficiais  e  distintos  membros

colaboraron na súa elaboración.

Esta persoa coordinadora, fronte a outros programas nos que participa o centro, non

dispón aínda de horario lectivo para realizar a súa actividade.

• Vaise difundir o plan de igualdade do centro entre os distintos axentes da comunidade. 

• Promóvese o uso dunha linguaxe inclusiva e igualitaria na actividade do centro. Con

este obxectivo, os responsables do centro coidamos a redacción a todos os niveis e

recomendamos a todos os membros da comunidade que coiden o uso da linguaxe.

• Deberanse  concretar  actividades  arredor  das  datas coeducativas do  calendario

escolar nos vindeiros cursos:

◦ para o 25 de novembro,

◦ para o 8 de marzo,

◦ arredor das datas de celebración LGBTI.



• Vanse promover nos vindeiros cursos pautas de actualización e revisión do material

didáctico con perspectiva de xénero. Con este obxectivo, pretendemos promover a

revisión das programacións cunha perspectiva de xénero.

• Valoraremos  participar  en  programas específicos de  igualdade  de  xénero  para

traballar a coeducación desde o currículo.

5.2. Eliminación dos estereotipos de xénero na transmisión dos valores e dos saberes:

• Promoverase a revisión das programacións didácticas desde unha perspectiva de

xénero, por exemplo:

◦ Incluír as mulleres relevantes en cada ámbito do saber.  

◦ Valorar os saberes asociados tradicionalmente ás mulleres.  

◦ Reflectir as desigualdades de xénero e valorar a conquista dos dereitos.  

◦ Deterse nos fitos da historia da humanidade. 

• Vaise promover un cambio metodolóxico a través da práctica docente, tendo en conta a

perspectiva de xénero co fin de producir  o cambio cara á escola coeducativa. Para

incidir nela, vanse promover:

◦ A  aprendizaxe  cooperativa  (fronte  á  competitiva)  como  oportunidade  para  o

tratamento do conflito entre iguais, a negociación, a toma de decisións compartida e

o respecto pola diversidade do grupo.

◦ As actividades nas que se fomente a aprendizaxe dialóxica (debate) e o espírito

crítico fronte ás desigualdades.

◦ As actividades nas que se practica a comunicación non violenta (positiva, asertiva)

como estratexia para resolución pacífica de conflitos.

◦ A  aprendizaxe  entre  iguais,  co  fin  de  favorecer  a  convivencia,  os  espazos  de

confianza e os factores de protección dentro do grupo.

◦ A  aprendizaxe  significativa co  fin  de  coñecer  os  intereses,  gustos,  afeccións,

realidades, problemas etc. do alumnado.

5.3. Xestión dos espazos, dos recursos e das oportunidades de realización vocacional de xeito

inclusivo:

• Difúndese información sobre igualdade /  violencia  de  xénero /  diversidade LGTBI  a

través das canles de comunicación do centro. 

• Promóvense  lecturas coeducativas a  través da biblioteca escolar  co  gallo  das

datas sinaladas anteriormente.  Con este obxectivo,  decidimos ampliar  os fondos da



biblioteca con lecturas coeducativas, aproveitando a dotación económica aportada pola

Consellería.

6. Seguimento e avaliación

Sendo este o primeiro ano que botamos a andar o plan de igualdade do centro, ao cabo do ano

faremos balance para supervisar os seguintes aspectos:

– Cumprimento do plan establecido, actuacións que non se desenvolveron.

– Impacto e alcance das accións desenvolvidas na comunidade educativa.

– Dificultades observadas no desenvolvemento das accións.

– Necesidades de mellora observadas para a súa realización en vindeiros cursos.

Logo  da  análise  e  da  valoración  destes  datos,  estableceranse  propostas  de  mellora  para  os

vindeiros cursos escolares co fin de axustar a abordaxe dos distintos obxectivos coeducativos ao

noso contexto educativo.  

Para  realizar  esta  avaliación  final  definiremos  os  indicadores  de  medida  e  os  instrumentos  de

avaliación que se consideren máis axeitados para cada actuación.

O presente documento foi enviado con antelación suficiente para o seu estudo tanto aos membros

do Claustro de profesorado coma aos do Consello Escolar do EPAPU Albeiros. Posteriormente e tras

as modificacións oportunas, foi  aprobado por estes dous órganos nas correspondentes reunións

realizadas a día de hoxe.

 En Lugo, a 20 de outubro de 2023.

A Directora

Amalia Vázquez Vázquez

(asinado dixitalmente)

